                               Тукай  безнең  йөрәкләрдә
Класстан тыш чара
Алып баручы: 
-Хәерле көн, хөрмәтле  тамашачылар!  Татар  халкының  бөек  шагыйре  Г.Тукайның 125 еллыгына  багышланган  кичәбезне  -  Тукай  шигырьләрен  сәнгатьле  уку  бәйгесен  башлыйбыз.
-Әйе, зәңгәр  күк  йөзендә  кояш  балкыган  чакта, язның  иң  матур  бер  көнендә, бозлар  агып  киткәч, агач  һәм  куакларда  хуш  исле  бөреләр  уянган  чакта,  безнең  яраткан  шагыйребез  Г.Тукай  туган.

Бик еракта балкып  аткан          			 Тарих бик күп исемнәрне белә,
Бер гүзәл апрель таңы.				 Бөек исемнәргә дөнья бай;
Бирде сине бу җиһанга,				 Сәнгать дөньясында маяк булып,
Әй шагыйрьләр солтаны .				Мәңге яши, яшьни яшь Тукай!

Алып баручы:
- Г.Тукай шигыре  «Бала белән Күбәләк». Башкаралар : 5нче А сыйныфы укучылары Миннуллина Ләйсән һәм Йосыпова Гөлнара.(сәхнәләштерелгән-инсценировка)
(Шигырь укыла)

Алып баручы:
Әйләнәңдә – гөлләр…
Сүзең ,гүя,
Шулар аша әйтә күңелләр:
-Туган көнең белән! – дигән сыман
Елмаялар кебек бу гөлләр.
-«Җир йокысы»шигыре,  4нче сыйныф укучысы Гилязова Алия сөйли.
	(Шигырь укыла)	-

Алып баручы:
Бәйрәмнәрең алда икән әле,
Кара, шагыйрь, бүген текәлеп – 
Халкың килде сиңа, мәхәббәтен
Ал чәчәкләр белән күтәреп.
-7нче сыйныф укучысы Г.Тукайның бер шигырен башкара.
(Шигырь укыла)  -
			
			
Алып баручы:
Халкым күңеленә ак нур сиптең,
Кара төндә булдың якты ай;
Шаулы язның сүнмәс тугаедай,
Мәңге дәртле җырчы син, Тукай!
- Г. Тукайның берничә шигырен тыңлап узыгыз.  -			
- Хәзер «Эш беткәч уйнарга ярый» әсәренең инсценировкасын карап үтегез. 5нче А сыйныфы укучылары башкара.

Алып баручы:
Шигъре Лермонтов вә Пушкин-
Олугъ  саф диңгез ул;
Хәзрәте Пушкин вә Лермонтов,
Тукай – өч йолдыз ул!
-Әйе, рус халкының Пушкин вә Лермонтовы кебек үк безнең Тукаебыз да үзенең иҗаты белән бөек һәм  даһи.
-8 нче сыйныф укучылары башкаруында берничә әсәр.
-Сезнең игътибарыгызга сәхнәләштерелгән «Таз» әсәрен тәкъдим итәбез. 7 нче сыйныф укучылары башкара.
			
Алып баручы:
Син күрмәгән яңа буын килде,
Котлап бүген туган көнеңне:
Киләчәккә барган улларыңнан 
Ишетәсең «Туган телеңне»
-Хәзер Тукайның телгә багышланган берничә әсәрен 8 нче сыйныф укучылары башкара.
- «Туган тел» җыры башкарыла.

Алып баручы:
- Күңел Тукайга тора-тора кайта. Шагыйрь  яшәгән  еллардан  ераклашкан саен, аның иҗатының бөеклеге, асыл мәгънәсе тагын да  куәтлерәк  һәм  тирәнрәк  ачыла  бара.даһиларның  гомере  халык  хәтере  белән  исәпләнә. Ә хәзер  Тукайның  «Шүрәлесен» искә  төшерик.
- 7нче А сыйныфы укучылары сәхнәләштерелгән «Шүрәле» әсәрен башкаралар.
			
Алып баручы:
Заман  таный  аны:
Кәләпүштән
Килә иде  Кырлай юлыннан…
Сизмәгәндер үзе дә
Зур  Апушка
Әверелгәнен авыл улыннан.
-8 нче сыйныф укучылары берничә шигырь башкара.
- Г.Тукай шигырьләренә язылган җырлар башкарыла.			

Алып баручы:			
Мәхәббәте  сүнми  кешелекнең:
Гомер үткан саен яңара.
Алгы рәтка куеп һәрбер юлын
Җырларыңны тыңлый замана.
-5нче А сыйныфы укучылары Г.Тукай шигырьләрен башкаралар.

